
Kailasashailaprakaravarnanam 4

కైలాసశైలప్రాకారవర్ణనమ్     ౪

(కైలాసశైలే   ప్రాకారవర్ణనే   రుద్రగణార్చనవర్ణనమ్   ౪)
స్కన్దః  -
తత్ప్రాకారవరోత్తుఙ్గమణీన్ద్రవృషభాఞ్చితః   ।
అన్తరిక్షే రుద్రగణాస్తచ్ఛ్రీమాకారరక్షకాః  ॥ ౬॥
ఏకాదశసహస్రం  వై బాణకార్ముకపాణయః ।
మహానిషఙ్గప్రష్ఠాస్తే     కపర్దధృతచన్ద్రకాః   ॥ ౭॥
సిహ్మసంహననాస్సర్వే యువానో మృష్టకుణ్డలాః   ।
కరిశ‍ృఙ్గాభవత్తోరుభుజదణ్డవరాయుధాః   ॥ ౮॥
చిన్తామణిగణాసారగోపురం కుమ్భరఞ్జితమ్  ।
రుద్రావతారచరితైశ్శోభితం   సుమనోహరమ్ ॥ ౯॥
మౌలిసంస్థమహానన్దినన్దితాఖిలదిక్తటమ్    ।
ప్రాచ్యాం  తద్గోపురంశమ్భో  రక్షన్తిగణపాస్సదా ॥ ౧౦॥
ప్రాకారఞ్చాపి  తే సర్వే త్రిశూలోద్యతపాణయః  ।
తత్ర శమ్భోర్గణైర్లిఙ్గం     పూజితం సర్వకామదమ్ ॥ ౧౧॥
మణిరుద్రేశ్వరం  నామ్నా చిన్తామణిగణక్షయే ।
ప్రోద్యత్కుమ్భైకవసతా   పూజితం తం గణేశ్వరైః  ॥ ౧౨॥
సంస్తుతం పరయా భక్త్యా చాన్తిరిక్షే గణైస్తదా   ॥ ౧౩॥
- -

తద్దక్షిణేఽపి  ప్రాకారం  ముక్తారత్నవినిర్మితమ్ ॥ ౧౫॥
తన్మధ్యగోపురవరం మణిమాణిక్యనిర్మితమ్ ।
మహామణిశిఖాకీలకలితం శేఖరాన్వితం ॥ ౧౬॥
రుద్రావతారచరితైర్వృషభైశ్చసమన్వితమ్    ।
ఏకాదశసహస్రం  వై తోమరాసివరాయుధాః ॥ ౧౭॥

మహాబలామహోత్సాహా దివ్యాస్తత్ర గణాశ్శుభాః ।
జటాముకుటశోభాఢ్యాస్తారానాథకలాధరాః ॥ ౧౮॥
శివాజ్ఞాకారిణస్సర్వే  యౌవనోన్మత్తవిగ్రహాః  ।
తత్ర సమ్పూజయన్త్యేవ దివ్యరుద్రేశ్వరం  హి తే ॥ ౧౯॥
మణిధామ్ని మహాలిఙ్గం  సమ్పూజ్య స్తువన్తీశ్వరమ్  ॥ ౨౦॥
- -

గోపురం తచ్చ ప్రాకారం  రక్షన్తి సతతం గణాః ॥ ౨౨॥
తత్పశ్చాన్మణిసఙ్కౢప్తప్రాకారం    మణిగోపురమ్ ।
రుద్రావతారచరితైర్లలామవృషశేఖరైః     ॥ ౨౩॥
ప్రోల్లసత్కకుదైశ్చైవ     మణీన్ద్రముకుటైరపి   ।
తత్ర రక్షన్తి గణపా హేతిశూలవరాయుధాః ॥ ౨౪॥
త్రిపుణ్డ్రావలిభాలోరుకపర్దవరమౌలయః    ।
బాలారుణప్రతిప్రఖ్యచఞ్చచ్చన్ద్రకలాధరాః    ॥ ౨౫॥
ఏకాదశసహస్రం  వై రక్షన్తి గణపాస్సదా ।
దక్షాధ్వరవినాశాయ మహేశాఙ్గాద్వినిర్గతాః   ॥ ౨౬॥
రౌమ్యా నామ గణశ్రేష్ఠా  మత్తమాతఙ్గవిక్రమాః   ।
తత్ర తే పూజయన్త్యేవ రౌమ్యేశం మణిధామగమ్ ॥ ౨౭॥
- -

ఉత్తరే భౌమకానామ గణాశ్శమ్భోర్మహాత్మనః ॥ ౩౦॥
ఏకాదశసహస్రన్తు  వికోశీకృతహేతయః ।
దంష్ట్రాకరాలవదనా  జటాబద్ధేన్దుఖణ్డకాః    ॥ ౩౧॥
సజలోద్దామఘనభాస్సదేహాస్తేఽతులప్రభాః   ।
భస్మదిగ్ధాస్త్రిపుణ్డ్రాఙ్కా    రుద్రాక్షావలిభాసురాః  ॥ ౩౨॥
ఖేటటక్కాధ్వనిభృతస్తటిత్కూటసమారవాః ।
ఉరగేన్ద్రాధికక్రోధా   ఉరగేన్ద్రాధికా  జవే ॥ ౩౩॥
శివాజ్ఞాకారిణో  భౌమా బలవీర్యపరాక్రమాః  ।
తతోత్తరే చ ప్రాకారే  మణిసాలోజ్వలప్రభే  ॥ ౩౪॥

తన్మధ్యగోపురే చాపి రుద్రక్రీడావృషైర్యుతే    ।
మణిరాజన్మహాకుమ్భే రఞ్జితే  భానుప్రభే  ॥ ౩౫॥
తిష్ఠన్తి   తే చ రక్షన్తి ప్రాకారం  తచ్చ గోపురమ్ ।
తైశ్చ  భౌమేశ్వరం నామ్నా మణిధామగతోఽర్చితః ॥ ౩౬॥
సంస్తుతః పరయాభక్త్యాలిఙ్గసంస్థోమహేశ్వరః   ॥ ౩౭॥
- -

చతుర్దిక్ష్వపి  తే రుద్రా బ్రహ్మవిష్ణ్విన్ద్రహన్తృకాః    ।
హేతిశూలకరాస్సర్వే భస్మపాణ్డరవిగ్రహాః   ॥ ౪౧॥
రమ్భోపమానవృత్తోరు ఊరుద్వయవిరాజితాః ।
వక్షఃకవాటపట్టాభహిరణ్యకవచావృతాః  ౪౨॥
ఉష్ణీషిణోముకుటినచోరగేన్ద్రోరుమౌలయః   ।
ధావన్తస్సంస్థితాః  కేచిన్నిషణ్ణాస్స్వాపకాఃపరే  ॥ ౪౩॥
నిషఙ్గిణః  కవచినశ్శరకార్ముకపాణయః ।
వర్షన్తశ్శరవర్షైశ్చాప్యశైవాన్నున్నసాయకైః      ॥ ౪౪॥
పథి వృక్షే జలే చైవ  సాగరై భువిసంస్థితాః  ।
విపినే చ తథా గ్రామే  పురే ఖర్వే వృకే (ఖర్వేఽటకే) తథా ॥ ౪౫॥
శివాజ్ఞాకారిణస్సర్వే  చాగ్నిదీప్తా మహౌజసః ॥ ౪౬॥
॥ ఇతి శివరహస్యాన్తర్గతే  మాహేశ్వరాఖ్యే కైలాసశైలే   ప్రాకారవర్ణనే   రుద్రగణార్చనవర్ణనమ్ 
॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౩౧ -ప్రాకారవర్ణనే 
రుద్రగణార్చనమ్  । వావృత్తశ్లోకాః  ॥

- .. shrIshivarahasyam . mAheshvarAkhyaH prathamAMshaH . adhyAyaH 31 -

prAkAravarNane rudragaNArchanam . vAvRRittashlokAH ..

Notes:

Skanda స్కన్ద describes the residences of the multitudes of Rudragaṇa-s rudragaNAH

who guard and serve Śiva శివ at Mount Kailāsa కైలాస  శైల ; and worship the respective

Śivaliṅga-s శివలిఙ్గ at their residences in the four cardinal directions around the Peak

of Mount Kailāsa కైలాస  మౌలి (viz. Cintāmaṇigaṇāḥ చిన్తామణిగణాః in the East

worship Maṇibhadreśvaram మణిభద్రేశ్వరమ్ , Rudrāḥ రుద్రాః  in the South worship

Divyarudreśvaram దివ్యరుద్రేశ్వరమ్ , Raumyāḥరౌమ్యాః in the West worship Raumyeśam

రౌమ్యేశమ్, Bhaumakaభౌమక in the North worship Bhaumeśvaramభౌమేశ్వరమ్) being

ever-ready to execute the commands of Śiva శివ (Śivājñā శివాజ్ఞా ).

Śivarahasyam Aṃśaḥ-1 (Māheśvarākhya) శివరహస్యమ్ అంశః-౧ (మాహేశ్వరాఖ్య) has

several descriptions about Mount Kailāsa కైలాస  శైల  and Śiva శివ. Selected verses from

some of the chapters are presented here.

